26PES-115
Nafarroako Gorteetako kide den eta Unión del Pueblo Navarro talde parlamentarioari atxikita dagoen Ana Elizalde Urmeneta andreak, Legebiltzarreko Erregelamenduan ezarritakoaren babesean, honako galdera hauek aurkezten ditu, Nafarroako Gobernuak idatziz erantzun ditzan:
2026ko apirilaren 21ean, Nafarroako Gobernuko Industriako kontseilariak Nafarroako Net Zero Tech Valley estrategia aurkeztu zuen Hannoverren.
1. Zertan datza aipatutako Nafarroako estrategia hori? (2024/1735 (EB) Erregelamenduan jasotakoaz harago)
2. Ba al dago “Zero emisio garbiko azelerazio-bailara” gisa aitortzeko aurkeztu den proiektu zehatzik Nafarroan?
3. Nafarroako Gobernua proiektu zehatzen bat lantzen ari da bere ekimenez edo lankidetza publiko-pribatuan?
4. Zer proiektu dira kasu bakoitzean?
Gainera, Bailara horiek arautzen dituen 2024/1735 (EB) Erregelamenduaren 17.3 artikuluan honako hau jasotzen da hitzez hitz:
"Estatu kide batek bailara bat izendatzeko hartzen duen erabaki orori plan bat erantsiko zaio. Plan horretan, fabrikazio-jardueretarako kokapen erakargarria hobetzeko neurri nazional zehatzak ezarriko dira, eta, gutxienez, laguntza ekonomiko eta administratiboko programa hauek jasoko dira, honako hauetarako:
a) Bailaran beharrezkoak diren azpiegituren garapena errazteko;
b) Bailarako inbertsio pribatuei laguntzeko
c) Tokiko langileen lanbide-birziklapen eta -hobekuntza egokia lortzeko;
d) Bailarari buruzko informaziorako online sarbidea ematea, 7. artikuluaren arabera".
5. Nafarroako Gobernuak ba al du aipatutako plan hori?
6. Zer neurri jasotzen ditu planak?
7. Gobernuak aurreikusitako neurriren batek lege-aldaketak behar baditu, noiz hasiko dute aldaketa-prozedura?
8. Zein kronograma darabil Departamentuak Nafarroan zero emisio garbiko azelerazio-bailarak abian jartzeko?
Iruñean, 2026ko apirilaren 23an
Foru-parlamentaria: Ana Elizalde Urmeneta
